
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
FUNTZIO PUBLIKOAREN SAILA

Tokiko Gobernu Batzarrak, 2026ko irailaren 11n egindako ohiko bilkuran, Prebentzio, Su Itzaltze 
eta Salbamendu Zerbitzuko kaboaren 18 plazari eta suhiltzaile espezialistaren 91 plazari dago-
kien barne-sustapena onetsi zuen, C1 azpitaldean legez integratzeko, azaroaren 23ko 12/2023 
Legearen bigarren xedapen iragankorra aplikatuz eta Prebentzio, Su Itzaltze eta Salbamendu 
Zerbitzua Suteen prebentzio eta itzalketako eta salbamenduko zerbitzuen azaroaren 23ko 
12/2023 Legeari egokitzeko Giza Baliabideak Antolatzeko Planaren esparruan

Tokiko Gobernu Batzarrak, 2026ko martxoaren 6ko bilkuran, Vitoria-Gasteizko Udaleko Pre-
bentzio, Su Itzaltze eta Salbamendu Zerbitzua Suteen prebentzio eta itzalketako eta salbamen-
duko zerbitzuen azaroaren 23ko 12/2023 Legeari egokitzeko Giza Baliabideak Antolatzeko Plana 
(aurrerantzean PSSZren GBOPa) onetsi zuen.

Azaroaren 23ko 12/2023 Legearen bigarren xedapen iragankorraren arabera, Administrazioak 
gehienez ere lau urteko epea du, legea indarrean jartzen denetik, lanpostuak lege-testu berrian 
aurreikusitako sailkapen-taldeei egokitzeko. Xedapen horren hirugarren apartatuak ezartzen 
duenez, Administrazioak kabo eta suhiltzaileak sartu ahal izango ditu C1 sailkapen-azpitaldeko 
kabo eta suhiltzaileen kategoria berrietan, barne-sustapeneko prozedura baten bidez, manu 
horretan adierazitako baldintzak betez.

Bigarren xedapen iragankor hori aplikatuz eta aipatutako Giza Baliabideak Antolatzeko Plana-
ren 6.4 puntuarekin bat etorriz, Antolaketa Zerbitzuak txostena egin zuen 2026ko abuztuaren 6an, 
eta proposatu zuen barne-sustapeneko eskaintza hau onestea: kaboaren 18 plaza (haietako 9k 
2. hizkuntza-eskakizun nahitaezkoa dutela) eta suhiltzaile espezialistaren 91 plaza (haietako 32k 
2. hizkuntza-eskakizun nahitaezkoa dutela) kaboaren plazaren titular eta suhiltzaile espezialis-
taren titular izanik C2 azpitaldean dauden langileentzat, C1 azpitaldeko kaboaren eta suhiltzaile 
espezialistaren kategoria berrietan sartzeko. Barne-sustapeneko prozesurako izangairen batek 
prozesua gainditzen ez badu, haren lanpostuak C2 azpitaldean jarraituko du.

Enplegatu Publikoaren Oinarrizko Estatutuaren 37.2 artikuluan aurreikusitakoaren arabera, 
espediente hau udal honetako Langileen Batzordearekin negoziatu zen 2026ko uztailaren 27an.

Era berean, txosten ekonomikoak eta udaleko kontu-hartzailearen txostenak egin dira.

Horrenbestez, aurreko paragrafoetan adierazitakoa kontuan izanik, Toki Araubidearen Oinarriak 
arautzen dituen 7/1985 Legearen 127. artikuluak —abenduaren 16ko 57/2003 Legeak aldatua— 
aitortzen dizkion eskumenez baliatuz, eta 2023ko ekainaren 22ko erabakiaren bitartez Funtzio 
Publikoaren Saileko zinegotziaren esku utzitako aginpidea betez, Funtzio Publikoaren Saileko 
zinegotzi ordezkariak erabaki-proposamen hau aurkezten dio Tokiko Gobernu Batzarrari

ERABAKI-PROPOSAMENA

Lehena. Prebentzio, Su Itzaltze eta Salbamendu Zerbitzuko kaboaren 18 plazari (plaza horie-
tatik 9k nahitaezko 2. hizkuntza-eskakizuna dute) eta suhiltzaile espezialisten 91 plazari (plaza 
horietatik 32k nahitaezko 2. hizkuntza-eskakizuna dute) dagokien barne-sustapeneko eskaintza 
onestea, plaza horiek C1 azpitaldean legez integratzeko, azaroaren 23ko 12/2023 Legearen 
bigarren xedapen iragankorra aplikatuz eta Prebentzio, Su Itzaltze eta Salbamendu Zerbitzua 
Suteen prebentzio eta itzalketako eta salbamenduko zerbitzuen azaroaren 23ko 12/2023 Legeari 
egokitzeko Giza Baliabideak Antolatzeko Planaren esparruan.

Suhiltzaile espezialistaren 91 plazak Administrazio Bereziko Eskalakoak dira, Su-itzaltze 
Zerbitzuaren Azpieskalakoak, suhiltzailearen kategoriakoak eta C1 azpitaldekoak.

Kaboaren 18 plazak Administrazio Bereziko Eskalakoak dira, Su Itzaltze Zerbitzuaren Azpies-
kalakoak, kaboaren kategoriakoak eta C1 Azpitaldekoak.

Bigarrena. Erabaki hau ALHAOn argitaratzea.

Herritar oro jakinaren gainean egon dadin ematen da argitara. Orobat jakinarazten da erabakiak 
administrazio-bidea amaitzen duela, eta haren kontra administrazioarekiko auzi-errekurtsoa aur-
keztu ahal izango dela Vitoria-Gasteizko Administrazioarekiko Auzietarako sekzioan, bi hilabe-
teko epean, ALHAOn argitaratu eta hurrengo egunetik edo, aukeran, berraztertzeko errekurtsoa, 
erabakia hartu duen organo berari zuzendua, Administrazioarekiko Auzien Jurisdikzioa arautzen 
duen uztailaren 13ko 29/1998 Legearen 46.1 artikuluan (Administrazio Publikoen Administrazio 
Prozedura Orokorrari buruzko urriaren 1eko 39/2015 Legearen 123. eta 124. artikuluekin lotuta) 
ezarritakoaren arabera.

Vitoria-Gasteiz, 2026ko irailaren 1a

Funtzio Publikoaren Saileko zinegotzi ordezkaria
JON ARMENTIA FRUCTUOSO

